
‘Bataaki Pool yaade to
Filemon

1'Bataaki ki to amin yuuri, miin Pool, uddiraado
e kasu saabe gollande Iisaa Almasiihu, e sakiike
meeden Timote. Miden njowte, aan Filemon gol-

lidoowo e amin korsudo. _
2 Miden njowta kawrital goondinbe Iisaa gonn-

gal galle maa ngal, kam e Appiya sakiike amin
debbo oon e Arkippa balludo kam hatbanaade

Kabaaru Lobbo oon. _
3Wo Laamdo Baaba meeden e Joomiraado men

[isaa Almasiihu kokku on moyyere e jam.

Haala njinngu Filemon e goondinal muudum
4 Filemon, wakkati nde miccitiimi on ley
du'aare fu, mido yetta Laamdo mo teddinammi.
> Sabo mi nanii no njidirdaa seniibe been e no
ngoondinirdaa Joomiraado meeden Iisaa.
6 Mido paaroo Laamdo faa gonal maada ley
goondinal beydana en faamude moyyere fuu nde

kebeten saabe Iisaa Almasiihu.
7 Sakiike, mi seyake sanne, bernde am du sell-

inaama saabe njinngu ngonngu e maada nguun,
sabo a feewnii berde seniibe been.

No Pool surirani Onesim _
8Ndelle, si goonga mido jogii baawde saabe lisaa

Almasiihu yamirde ma ko tilsi ngadaa.

9 Ammaa ko burani kam ni, mi nyaage dum
saabe njinngu. Miin Pool nayeejo oon, woodi du
joonin wo mi uddaado e kasu saabe Iisaa Almasi-
ihu,

10 mido nyaage e dow Onesim™ laatiido 6iyam e
laawol lisaa e ley do kabbaami doon.

11 Arande, walaano ko o nafata, ammaa joonin,
imo nafa en sanne, miin e maada fuu.

12 Mido neltire mo, anndaa wo o feccere yonki
am.

13 Ko burannoo kam, o heddoo dakkol am,
o walla kam no kaannodaa wallirde kam ni e
wakkati mo ngonumi ley kasu e geyyelle saabe

Kabaaru Lobbo.
14 De mi yidaa wadude fay huunde tawa a

yardaaki, sabo mi yidaa tilsinande ma wadude
moyyere. Ko njidumi dey, ngadiraa nde muuyde

maada. ) _
15 Hasii Onesim seedi e maada seeda faa kebtaa
dum faa abada,

16 tawa wanaa hono maccudo tan, de faa 6ura
maccudo, hono sakiike meeden korsudo ni. Miin,
mido horsini mo sanne, ammaa aan buri horsinde
mo, wanaa hono wo maccudo tan, de ko o laatii
sakiike maa saabe Joomiraado duum.

17 Ndelle, sini ada ndaardi kam kawto maa,
jabbora mo no kaandaa jabboraade kam miin ni.

18 Sj tawii won ko o wadi ma, naa won ko nde-
wataa mo, yowu dum fuu e dow am.

19 Miin Pool winndiri junngo am mi yobete, miin
e hoore am. En kaalataa dow ko njeyudaa yobude
kam fay nguurndam maada.

20 Goonga sakiike, mido rnjaare moyyere ndee do
saabe Joomiraado: peewniraa bernde am kawtal

men e Jisaa Almasiihu, ) )
21 Mido winndane sabo mido tannyori dowtaare

maa, mido anndi a wadan ko buri ko nyaagimaami

* .
1:10 Maanaa Onesim wo «Nafaa».

duum du.
22 Katin du, moyyinanam jipporde, sabo mido

sikka njaabanedon du'aawuuji moodon mi wara
to moodon.

Baynundural
23 Epafara uddidaado e am saabe Iisaa Almasi-
ihu oon ina jowte.
24 Gollidiibe am 6een doon ina njowte: Marku e

Aristarka e Demas e Lukka. ) _
25'Wo hinney Joomiraado meeden Iisaa Almasi-

ihu wondu e moodon.

